
 

 
      20. maj 2022 

 

Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq 

matumuuna saqqummiuppara.  

 

Naalakkersuisunut apeqqut:  

1.  Kullorsuarmi Ittoqqortoormiinilu nakorsanik pissarsiornissaq Naalakkersuisut 

qaqugu pilersaarutigivaat? 

2. Qanga kingullermik Ittoqqortoormiini nittarsaassilluni nakorsarsiortoqarnikuua? 

a. Qinnuteqartarsimasut sooq itigartinneqartarnikuuppat? 

(Inatsisartuni ilaasortaq, Emanuel Nûko, Naleraq)  

 

Tunngavilersuut:  

Pingasunngornermi 18. maj 2022 Inatsisartut ataatsimiinneranni Meeqqanut, Inuusuttunut, 

Ilaqutariinnut Peqqinnissutsimullu Naalakkersuisoq apeqqarissaarneqarnerani illoqarfinni 

isorliunerusuni nunaqarfinnilu nakorsaqarniarneq pillugu apeqqummut akissuteqarami piffinnut 

taakkununnga nakorsanik qinnuteqartoqassagaluarpat atorfinitsinneqarumaartut. Kiisalu 

Naleqqamiit ilisimavarput nakorsat arlallit Ittoqqortoormiinut qinnuteqartarsimagaluartut – 

itigartinneqartasimallutilli – pissusissamisoorsoraarput paasissallugu sooq 

itigartinneqartarsimanersut. Ukiuni arlalinngortuni paasitinneqarnikuuvugut peqqinnissarfiup 

nakorsassarsiortaraluarsimasoq qinnuteqartoqartarsimannginneranillu oqariartuuteqartarsimasut. 

Maannali Naleraq nakorsaniit saaffigineqartalerpoq - uppernarsarsinnaavarpullu 

qinnuteqartoqartarsimagaluarpoq – itigartinneqartarsimasunik.  

Apeqquteqaatinnut akissutit ulllut qulit suliffiusut iluanni akineqarnissaat kissaatigaara. 


